
 Kol Bishop in Piketberg  
  

 

 

Piketberg se koerant 
vir Piketberg se 

Mense…... 
LtKol Handré Bishop is 
sedert 1 Desember 2024 
die nuwe bevelvoerder 
van Piketberg SAPD.   
Hy het jare se ervaring in die 
polisie en met die eerste 
ontmoeting is dit duidelik dat 
sy werk sy passie is.Hy is 
gebore en het grootgeword 
in die Boland, meer spe-
sifiek Grabouw. In 1988 is 
hy 'n student in Pretoria se 
Polisiekollege, waarna hy 
uitgeplaas is na die Staats-
presidentseenheid in Kaap-
stad en vandaar na Kaap-
stad Sentraal stasie vir 15 
jaar. Hier werk hy skofte en 
vir vyf jaar is hy speurder in 
die Kaap. Die gesin verhuis 
na Vredendal waar hy vir 
drie jaar Speurder is en 
oorgeplaas is na Klawer 
speurders en in 2009 
bevorder is na Kaptein. Vir 
die afgelope 15 jaar is hy in 
Lutzville die Stasiebevel-
voerder.  

Op 1 Desember is hy bevorder tot rang van Lt Kolonel en geplaas in Piket-
berg.  Hy en sy vrou, Lizle, het twee dogters. Kol Bishop is oortuig dat hy in 
Piketberg is om die gemeenskap te dien en misdaad te bekamp. Hy volg 'n "oop 
deur"-beleid en wil sy gemeenskap help waar hy kan. "Saam kan ons Piketberg 
'n veiliger dorp maak!" 

Lt Kolonel Handré Bishop  

21 Jan - 15 Feb '25  

our Promotional 

Redaksioneel  
 
 
 Dáái Blaadjies  
 

In die studeerkamer is 'n laai vol van dié 
blaadjies. As ek sê vol, dan bedoel ek 
vól. 

In my ouerhuis op Albertinia het hulle 'n ereplek in die 
sideboard se laai - my ma pak hulle netjies opmekaar, en 
met ons kuiers kry ek 'n kans om op hoogte te kom van 
die nuutstes. En by geleentheid het Ma selfs 'n ekstra 
enetjie vir my vir 'n 'keep sake'. My broer, Pierre, noem 
daai laai van Ma haar arsenaal. Ons buurman daar, 
Boetie Horn, het glad 'n stryd met syne. Hy moes al in sy 
getroude lewe van 50 jaar van een plaas na 'n volgende 
verhuis, en weer vandaar dorp toe. "Minder maak", 
"uitgooi", "uitsorteer", "regpak" klink eenvoudig, maar nie 
wanneer dit by hiérdie blaadjies kom nie. Hy erken hulle 
het saam verhuis, van plaas tot plaas, en toe weer dorp 
toe. 
Ek kom agter ek is besig om my eie versameling op te 
bou, vir nou is party op my lessenaar in die kombuis en 
party in my bedkassie se laai. Die nuutstes koester ek 
nog 'n rukkie in my Bybel. Oom Paul, my buurman van 21 
jaar, jou kompakte boekmerkie sal seker altyd in my Byb-
el bly. Deon, my vriend vir 28 jaar, my kollega by Die 
Piketberger vir baie jare, my buurman vir 2 jaar, my "pa", 
my "lagmaatjie, stapmaatjie, pawiljoenmaatjie" - jou 
blaadjie sal altyd só geplaas word dat ek dit gereeld sien. 
Maar al moet ek regpak, oppak, minder maak, jy is in my 
hart gebêre. 
Deon van Dyk, jy het elke Piketbergerkoerantjie baie ge-
niet, maar hierdie een sou jy vreemd vind dat mense 
soveel mooi goed van jou kan sê. Jy verdien dit dat men-
se jou bevestig - jy het oud en jonk geraak. 
Jou blaadjie, soos al die ander blaadjies, gee ook net 'n 
kykie in dit wat ons wil onthou. 
 

Liefde 
Marietha 

Die Piketberger Redaksie  

Ander groottes op aanvraag.  

Nikki Watson  Marietha Goosen  

  

Briewe van ons lesers… 

Hendrik Andries van Niekerk  

12 Februarie 1933 - 4 Februarie 2024  

In Memoriam  

Alta van Dyk skryf ...  
Woorde ontbreek my om te sê hoe dankbaar ek is vir 
al die ondersteuning  en liefde wat ek en die kinders 
ontvang sedert Deon se heengaan. Baie dankie vir 
almal se hulp en bydrae Saterdag, 11 Januarie, en met 
die gedenkdiens. Vriendskap & gebede dra ons in 
hierdie moeilike tyd asook met die wete dat ons nou 
die pad verder moet loop sonder Deon. 
”Vriendskap is nie een groot ding nie – dit is ’n miljoen 
klein dinge.” – Onbekend 
Alta, Sumarna, Eleana, Awiëtte, Dirk Martin en klein-
kinders 

Mara Burger skryf ...  
Dis nou 2 maande nadat ek geval en my arm gebreek 
het op 3 Desember 2024. In dié tyd het ek konstant die 
Here se Hand oor my ervaar en opnuut bewus geword 
van wat Hy vir my wil leer.Ná die operasie in Paarl Hos-
pitaal, waar ek baie goeie behandeling ontvang het, is 
ek terug Piketberg toe en tydelik in die siekeboeg op-
geneem vir nasorg. Hier was ek tuis en gemaklik danksy 
die bekwame en vriendelike dag- en nagpersoneel en 
Susters Vercuiel, Viljoen en Botha. Aan hulle en Huis 
AJLiebenberg se hoof, Louis Sterkenburg, my opregte 
dank.  
Aan my Vader, al die lof en dank vir Sy liefde. 
Ek is terug in my woonstel en dit gaan baie goed. 

 

 

Die volgende Piketberger verskyn  
op 6 Maart 2025. Sperdatum is  

25 Februarie 2025.  Stuur  
advertensies, rubrieke, nuus, foto ’s 

na diepiketberger@gmail.com  

Sr. Brits Tree Af  
Miah Coetzee is 
op 7 Desember 

2024 in die  
huwelik bevestig 

met Estevan 
Janse van 

Rensburg , in 
dieselfde NG 

Kerk Piketberg, 
waar haar oupa 

Johannes  
Coetzee en  
ouma Gesie 

Visser op  
12 April 1969 

getroud is.  
Johannes en 
Gesie is van 

Kromvlei,  
Moutonshoek, 

waar hulle seun, 
Danie, steeds 

boer.  

Ds Martin Goosen, saam met Hendrik en Mariëtte du 
Plessis, bruidspaar nr 200, wat hy in sy bediening 
van 28 jaar, tot dusver in die huwelik bevestig het. 

Die seremonie en onthaal was by Vergesig,  
Piket -Bo-Berg.   

Ds Martin se vrou, Marietha, is die een wat telling hou. 

Gesies Trou  

Die 200ste “ I do”  

Aan die einde van Oktober 
2024, na 43 jaar in verpleging, 
waarvan die laaste 28 jaar by 
Piketberg Kliniek, tree Sr Mari-
etjie Brits af. Sy word beskryf 
as 'n formidabele mens, knap, 
lewendig, met 'n besonders 
goeie sin vir humor, lief vir 
mense, passievol oor haar werk 
- in die woorde van die burge-
meester, Rdh Ray van Rooy, is 
Sr Brits die "fakkeldraer" van 
Piketberg Kliniek. Sr Brits se 
kleurryke loopbaan strek van 
haar opleidingsjare by 

Tygerberg Hospitaal, daarna 15 jaar in Alexanderbaai 
hospitaal, die werf van 'n sertifikaat in primere gesond-
heidsorg en die 28 jaar op Piketberg, wat insluit 'n diplo-
ma in primere gesondheidsorg op 50-jarige ouderdom 
op Stellenbosch. Sy se sy het alle aspekte van haar 
werk geniet - dis veral bevredigend om te sien hoe ie-
mand herstel na 'n operasie of gesond word na 'n siekte-
toestand. By elke bevalling wat sy behartig het, het die 
besef deurgedring dat die lewe 'n wonderwerk is. Die 
hegte band tussen haar en die personeel, het kollegas 
later soos familie laat voel. "Verpleging raak jou hele 
lewe, dit is 'n beroep wat jy later nie meer van jou per-
soonlike lewe kan skei nie, want jy is altyd aan diens". Sr 
Brits, jy is nou nie meer aan diens nie, maar wat nooit 
sal verander nie, is dat jy ieder en elk daaraan sal herin-
ner om om te sien na liggaam en gees en om te lag! 

Foto: Miriek Photography 

Oupa Johannes is 
op 24 Maart 2017 
oorlede. Miah en 

haar ouma Gesie is 
albei Gesina Maria. 

Vir Estevan was 
Piketberg ook 'n 

goeie keuse, 
aangesien sy tannie 

Miranda en haar 
man, Philip Botha, 
van Piketberg is. 

Die onthaal is gehou 
op Noupoort,  

Piket-Bo-Berg. 

Annatjie Kotzé skryf na ‘n besoek aan dié museum: 

Die Engelse stelling, “In the presence of greatness” het ek 
probeer vertaal, maar Afrikaans laat nie reg daaraan 
geskied nie. Op 5 Desember 2024 het ek presies geweet 
wat “In the presence of greatness" beteken. Ek is genooi 
na die opening van die Piket Implemente Museum en kon 
my broer, Jannie en sy vrou, Alma, saamnooi. WOW! is al 
wat ek kan sê.  

Vir ‘n geruime tyd, wanneer ek saans daar verby stap in 
Kloofstraat, sien ek voor my oë hoe die gebou 'n stylvolle 
vorm begin aanneem. En toe kry ek kans om die 
binnekant van die museum te sien...foto’s teen die muur, 
'n oomblik in tyd wat vir die res van tyd iets gaan sê, ‘n 
draaibank aan jou linkerkant, maar dis die foto wat my 
interesseer: Vier mans, die Van Niekerks en die Krupps, 
die stigters van die oorspronklike Piket Implemente, met 
die naam Van Niekerk en Krupp. Party het verwys na 
Krupp en Van Niekerk, ek het die “kroek en verneuk” 
bynaam ook gehoor.  Toe ek kind was, het Pa van Carel 
van Niekerk gepraat en wanneer ons van Aurora af Piket-
berg toe kom, was daar gereeld ‘n ding wat by Carel van 
Niekerk gedoen moes word. Broer Jannie onthou dat Pa 
gesê het “as Hugo Ehlers nie ‘n ding kan regmaak nie, 
dan kan hy nie reggemaak word nie”. Oom Hugo was dié 
aand ook daar, hy lyk sommer spiekeries vir sy 86 jaar. 
Ma was die stadsklerk op Aurora, toe Aurora nog sy eie 
munisipaliteit gehad het en sy het ook gereeld van Van 
Niekerk en Krupp gepraat, goeters wat die munisipaliteit 
daar moes laat doen of iets wat daar opgetel moes word. 
Ons was anderkant die berg, maar Van Niekerk en Krupp 
was part en deel van ons grootword.  Ilze van Niekerk gee 
'n kort oorsig oor die afgelope 90 jaar, wat ‘n mylpaal! Ek 
hoor van ‘n damskrop, wat presies doen wat die naam sê.   

Na die praatjie stap ons deur die museum, nie groot nie, 
maar hier moet jy tyd hê, want die storie van Van Niekerk 
en Krupp is oral. In 'n laaikas met boeke is inskrywings 
met die hand, in vulpen, vol krulletjies en draaitjies, 
neergeskryf, dit begin by oom Carel se oupa se rekords. 
Oom Carel se liniaal, waarmee hy sy sketse op Universi-
teit gemaak het, word uitgestal met die 
oorspronklike planne van die eerste im-
plement wat hy ontwerp en verbeter het, 
teen die muur. My verbeelding het paaie 
gehardloop, ek kon vir oom Carel by sy 
tekentafel sien sit en elke lyntjie trek en 
dan eers gou weer uitvee en dit 
oordoen, meer presies, want die afmet-
ings mag nie ‘n halwe millimeter uit 
wees nie. Naby die ingang staan ‘n 
boormasjien. Ek staan en bekyk dit vir 
lank en in my geestesoog sien ek die 
vakman besig by die stuk gereedskap, 
sy eenstuk oorpak se moue om sy lyf 
vasgemaak, dit is warm hier in Piket-
berg. Die nael aan sy linkerhand se 

ringvinger is misvorm, want daar het ‘n stuk yster op geval 
toe hy nog ‘n leerling was - seer, maar die pyn lank ver-
gete, want daai vinger, saam met die nege ander aan sy 
twee hande, weet nou presies waar om te vat en waar om 
te los. By die draaibank staan en wonder ek hoeveel stuk-
ke rou materiaal is daar gedraai tot by ‘n perfekte onder-
deel vir een van die plaas implemente wat by Van Niekerk 
en Krupp gemaak is. En weer sien ek die vakman, met sy 
wit stofjas, nie die mees praktiese kleur vir ‘n werkswinkel 
nie en tweestuk blou oorpakke was nog nie op die mark 
nie. Daar is ‘n swart streep oor sy voorkop waar hy die 
sweet met die stoflap afgevee het. Sy oë vas op dit 
waarmee hy besig is en met die kundigheid en spoed wat 
ondervinding hom geleer het en die kunstigheid van ‘n 
beeldhouer maak hy sy werk klaar.  

Piket Implemente se onderdelewinkel is ook by die mu-
seum en na ‘n rukkie klink musiek van daai kant af op. 
Oom Carel en sy twee seuns, Rossouw en Carel (jnr) is 
nie net ingenieurs nie, hulle is ook talentvolle musikante. 
(In sy jongdae het Oom Carel by die Here Sewentien 
klavier gespeel, ‘n grênd restaurant in die Kaap.) Gou is 
die gaste se aandag vasgenael op hierdie drie.  

In die onderdelewinkel staan voorbeelde van die imple-
mente wat Piket Implemente maak - indrukwekkend. Die 
heel beste deel van die museum is oom Carel se lesse-
naar, waar hy, op 80 steeds werk en nog nie lus is vir af-
tree nie. Sy kantoor is in die museum. Ek ken nie die Van 
Niekerks baie goed nie, maar ek weet wie hulle is en toe 
ek nog bo in die dorp gebly het, het ek so dan en wan vir 
Rossouw en Carel (jnr) teen die pad gekry op pad huis 

toe van die werk af, op hulle fietse.  

Die Van Niekerks se “greatness” lê 
nie in wat hulle tot stand gebring het 
nie en glo my Piket Implemente se 
plaasimplemente word landwyd ge-
bruik. Dis nie maar net ‘n plaaslike 
kleinsake onderneming nie. Hulle 
“greatness” lê in hulle nederigheid 
ten spyte van wat hulle tot stand ge-
bring het. En hier sit ek en ek mag 
julle vertel van hierdie familie wat 
diep spore getrap het, steeds trap en 
wat van krag tot krag gaan.  

Wat ‘n voorreg! 

Piket Implemente Museum - In the presence of greatness  

Collab Citizen App NOU Beskikbaar  
Honderde inwoners gebruik reeds 
Bergrivier Munisipaliteit se “Collab 
Citizen App”.  
Wat van u? 
Bergrivier Munisipaliteit het 
amptelik op Dinsdag, 1 Oktober 
2024 die Collab Citizen App 
bekendgestel. Hierdie innoverende 
mobiele applikasie is ontwerp om 
die manier waarop ons dienste 
aan ons gemeenskappe lewer, te 
vergemaklik. Dit sal u lewe veran-
der! Die Collab Citizen App bied ’n 
verskeidenheid van funksies wat u 
in staat sel om op hoogte te bly 
met die jongste munisipale nuus, 
diensverwante kennisgewings en 
toegang tot belangrike dokumente 
soos vakatures, munisipale doku-
mente en nuusbriewe. U sal ook 
op die App toegang hê tot u muni-
sipale rekening en dit op die App 
kan betaal. Daar is amper 300  

Oud maar nog nie koud 
 

Skryf neer wat jy moet onthou – kry ‘n almanak met lek-
ker groot blokke – vul in Verjaarsdae, Kerkgeleenthede 
en Aktiwitieite.  Steek ‘n skuifspeld met ‘n groot 
getekende rooi hart by elke week, vir verjaarsdae.  Kyk 
elke dag om die datum te sien en trek gister s’n dood. 
Moenie kaste en laaie oorpak nie, hou jou roetine deur 
goed op dieselfde plek te pak bv skoonmaakgoed, kos-
goed, koelkasgoed, toiletware, mooimaakgoed & room-
pies vir die lyf en voete.  Want net môre soek jy die goed 
op ‘n ander plek. 
Dit gebeur meer gereeld dat ons vergeet. Jy soek jou 
selfoon, sorg dat jy jou nommer ken en bel van iemand 
anders se foon af.  
Planne om vergeet te bekamp: Môre moet ek iets doen, 
skryf dit op ‘n lysie. Jy verlê die lysie, maak 'n beter plan: 
Gooi jou kussing op die grond, dit lyk vreemd as dit daar 
lê, maar môreoggend val jy oor die kussing en besef wat 
jy moes onthou. Nog ‘n plan: Sit ‘n artikel, wat jy gereeld 
gebruik, op ‘n vreemde plek, maar binne oog-afstand 
vanwaar jy ontwaak. Wanneer jy dit gaan bêre, onthou 
jy.  
Wanneer jy iets verlê, stap terug vanwaar jy staan en 
waar jy dit laas gebruik het. Soms rondomtalie, al in die 
rondte, maar vind sal jy vind. 
Groetnis Anita 

Wenke vir 
Pensioenarisse  

inwoners in die Bergrivier Munisi-
pale Gebied wat reeds gebruik 
maak van die App. Dis nie al nie! 
Die App stel u ook in staat om 
diensleweringskwessies, soos slag-
gate, elektrisiteitsfoute, gebarste 
waterpype, onwettige storting en 
meer, aand te meld. Neem net ’n 
foto van die probleem en stuur dit 
direk aan die Munisipaliteit met die 
GPS-koördinate aangeheg, wat die 
proses om hierdie probleme aan te 
spreek, vergemaklik en help om 
selfs nog ’n beter diens te lewer. 
Ons moedig alle inwoners aan om 
die Collab Citizen App vanaf die 
Play Store, App Store of App Gallery 
aft e laai. Kom ons werk saam om 
dienslewering en kommunikasie met 
die Munisipaliteit te verbeter soos 
nog nooit van tevore nie! Moet dit 
nie misloop nie – laai die App af en 
kommunikeer saam met ons! 

Deon Van Dyk  

Eggenoot, Pa, Oupa & Vriend  
Die laaste keer wat ek iets oor ons 
pa moes sê was op my troudag. 
Ons was beide in trane. Toe ek 
jammer sê oor die trane met ons 
eerste dans,  sê hy dit is trane van 
dankbaarheid. Dit is ons pa. Maak 
nie saak hoe benard die situasie 
was nie, hy het altyd die blinkkant 
gesien. Die glas was altyd halfvol 

en nie halfleeg nie. Daar was altyd ‘n glas: milk shake, 
rooibostee, rooi wyn of ‘n bier. Menig van julle hier het op 
enige stadium een van die lysie saam met hom geniet. 
Daar is baie te sê oor Deon van Dyk.  Die belangrikste is 
hy was ‘n man wat in nederigheid sy Skepper gedien het 
met ‘n oop Bybel op sy knieë langs sy bed.  Hy het elke 
gebed begin met “Liewe Jesus.”. Hy het vir elkeen van 
ons kinders ons eerste gebed geleer: Liewe Jesus maak 
my hartjie rein.  Ons pa het die waarde van ‘n rein hart 
besef. Eerstens was hy ma Alta se man. Ons ma is dank-
baar vir ‘n man wat altyd gesorg het dat ons nooit kort 
gekom het nie. Hy sou homself indoen om vir haar en ons 
kinders te voorsien.  Om haar eie woorde te gebruik, hulle 
het baie aan mekaar geskaaf, maar hul het altyd in die-
selfde rigting gekyk. En daar was altyd ‘n oormaat van 
liefde. Behalwe miskien haar eerste verjaarsdag van hul 
getroude lewe toe hy vergeet het. Die skoolhoof, Mnr Pre-
torius, het hom pousetyd eenkant geroep en gesê hy 
moet maar sorg dat hy gou by die huis kom. Sumarna het 
ons daarop gewys dat sy is ons ander 3 ‘n paar memories 
voor. Soos julle kan aflei maak dit haar die oudste.  Een 
van Sumarna se memories is dat hy met elkeen van ons 
‘n eiesoortig verhouding gehad. Die grootste gemene 
deler (no pun intended) was liefde en regver-
digheid.  Nooit sou hy enige een van ons bevoordeel bo 
die ander nie. Sumarna ek onthou ma het gesê Pa het 
eintlik vir Awiëtte groot gemaak vir ‘n tydjie na Dirk Martin 
se geboorte want hulle verskil mos net 16 maande. Toe-
maar miskien is dit my 2e kind sindroom wat nou inskop. 
Hy het nog die Donderdag met elkeen van ons ‘n goeie 
Pa Deon geselsie gehad. Ek is seker dat julle as sy 
vriende nooit beleef het dat hy die een belangriker as die 
ander geag het nie. Dat elkeen van julle ‘n regverdige 
deel van sy vriendskap gekry het.  Elkeen van julle het vir 
Pa ‘n deel van sy wêreld oopgemaak. Soos my en Christo 
se oudste, Jandrey, opgemerk het: Oupa luister met be-
langstelling en omdat hy belang stel. Ek sou dit nog ‘n 
stappie verder vat: Deon van Dyk het geluister om die 
volgende vraag te vra.  Mathys van Abrie en Sumarna, 
onthou Oupa Deon as een wat lekker kon redeneer. Oom 
Gawie CP en Oom Willie Koen, julle moet maar met Ma-
thys bevestig oor die lekker deel.  

‘n Groot gros van julle is vandag hier agv Deon van Dyk, 
die Wiskunde onderwyser.   Ek weet dat ons pa ten min-
ste vir 30 jaar sy salaris tjek van die onderwys departe-
ment gekry het, want iewers in ‘n laai was ‘n goue horlosie 
wat dit nooit tot by sy pols gemaak het nie. Die onderwys 
departement het duidelik nie die memo gekry nie: Deon 
van Dyk doen nie “flashy” nie. Hy was ‘n plat op die aarde 
man. Sy gunsteling skoen was kaalvoet en miskien die 
Croc plakkies wat ek vir hom die eerste kuier in Kanada 

13 Oktober 1941 - 
11 Januarie 2025  

gekoop het. Vele jare later tot ma Alta se verdriet. Elkeen 
van ons 4 kinders het ons Wiskunde onderrig by ons pa 
gekry. Die van julle garde wat reken dat ons baie ekstra 
klasse gekry het, moet ek vandag ontnugter. Ons moes 
eers verduidelik het hoekom hy moes “oor” ver-
duidelik.  Ons pa het ten minste ‘n paar keer probeer af-
tree. Die eerste keer was in 1996. Toe het sy lekkerte 
eers begin soos my man, Christo, tereg opgemerk het: hy 
kombineer toe sommer sy liefde vir wiskunde met sy 
liefde vir mense. So begin sy tweede loopbaan met ekstra 
klasse gee. Jahnco, VanDyk, Erasmus, Alicia en Mathys 
kan getuig van die lesse by die kombuistafel of in die eet-
kamer by die klein tafeltjie by Hoogstraat 2. Jandrey en 
Chalet het met die twee kuiers in Kanada dit ook gemaak 
tot by die eetkamertafel. Githe en Alika was ‘n bietjie ver, 
maar Oupa het sy swing ball skills aan hulle oorgedra 
tydens kuiers. Sedertdien het Erasmus die laaste 100 m 
namens die Deon van Dyk Aflos Span voltooi by Hoër-
skool Piketberg. Sy ouer broer dra die VanDyk banner vir 
ons met trots voort. Een v Oupa se super powers was 
GEDULD. Die kleinkinders het die “family discount” 
gekry.  Hulle hoef net te betaal in drukke.  Daar was ook 
vele ander kinders en later kinders van oudskoliere wat 
kon deel in die Oupa Deon Super Power. Ook die preke 
wat verniet en ongevraagd, maar welbedoeld was. Deon 
van Dyk, die onderwyser, het toe nooit afgetree nie. Hy 
het tot en met sy 83ste lewensjaar vir ‘n paar skoliere 
ekstra klasse gegee by die seunskoshuis.  Hoogstraat 2 
was verkoop en die klein tafeltjie het afgetree in die 
woonstel langs Oom Gawie en Tannie Hepsibah by Huis 
AJ Liebeberg.   Ons pa het egter nie sy tweede loopbaan 
te ernstig opgeneem nie. Dit was eintlik net ‘n deeltydse 
posisie. Daar was baie skoolreünies wat hy moes bywoon 
om seker te maak dat sy oudskoliere al sy lesse ter harte 
geneem het. Hy en Oom Jannie Fouche saam met vele 
ander moes sorg dat die rolbalbaan in top kondisie 
bly.  Hy moes oorslaan van gholf na rolbal, want Dirk 
Martin het hom begin wen in die gholf. Verder was Mnr 
Vorster en ander tennisvriende nie meer in die rondte nie. 
Hy het in die jaar wat Dirk Martin gebore is, uitgetree as 
skrumskakel van die dorpspan. Volgens ma het hy so ‘n 
lekker skoppie gehad rondom die skrum. Vir Pa Deon 
was sy kinders en kleinkinders sy rykdom. Kinders het 
ingesluit sy drie aantreklike skoonseuns, Christo, Abrie en 
Arno en die mooie Anneke. Die drie skoonseuns se hu-
morsin het Pa Deon jare van vreugde besorg. Al drie van 
hulle het ouers gevra tydens die 8 uur tv nuus. Ons  pa se 
redenasie vermoë was “non existent” in daardie tyd-
slot.  In 2022 het Oupa en Ouma ‘n Kanadese kleinseun 
opgedoen toe Chalet getrou het.  Weereens het ons pa 
se vindingrykheid ons verstom met die spoggerige En-
gelse gesprekke tussen hom en Jacob met ons kuier in 
2023. Dit was die laaste keer wat ons Kanadese toege-
vou was in Pa en Oupa se liefdevolle arms. Daar was 
baie trane van dankbaarheid.  Pa en Ma het ook met tyd 
twee bonusdogters, Riana en Marietha en twee bonus 
skoonseuns, CP en Martin, bygekry. Deon van Dyk, die 
motorfietsryer Almal wat lank genoeg in Piketberg gebly 
het, ken die Goue Motorfiets met die selfgemaakte 
houtkissie agterop. Groot genoeg vir ‘n brood of die Rooi 
Helmet. Ek het onthou Dirk Martin op ‘n brose ouderdom 
op die motorfiets met ‘n oorgroot helmet vasgemaak aan 
ons pa met ‘n belt. Ons pa was duidelik baie 
veiligheisbewus.                           (Vervolg op bladsy 19) 

Paul Truter is op 10 
Januarie 2025 in Huis AJ 
Liebenberg, Piketberg, 
oorlede. Hy is op 29 Mei 
1941 in Malmesbury 
gebore en was die tweede 
jongste van agt kinders. Sy 
pa, Jan Truter, was van 
Kanolskop naby Moorrees-
burg, en sy ma, Cilie Truter 

(née Snyman), was van Philipstown, naby De Aar. Paul se 
pa is oorlede toe hy maar drie jaar oud was. 
Paul laat sy vrou, Helena Truter (née Liebenberg), agter. 
Helena is oorspronklik van die plaas Bo-Kuile tussen 
Piketberg en Porterville (die eiendom behoort vandag aan 
Danie Loubser). Hulle het drie seuns, Jan, Koos en Paul.  
Jan, die oudste, woon al amper 18 jaar saam met sy vrou, 
Jansie, op Piketberg. Hy werk as 'n stads- en 
streeksbeplanner. Hulle het twee kinders, Jana en Jandre, 
wat albei hierdie jaar aan universiteit studeer. 
Koos en sy vrou, Joanet, woon in Pretoria. Koos werk in 
die bankwese, net soos sy pa vroeër. Hul dogters, Lizahn 
en Ansune, het elk al 'n loopbaan begin – Lizahn as 'n 
prokureur en Ansune as 'n onderwyseres. 
Paul (junior) en sy vrou, Karlien, woon op Ceres. Paul is in 
die vrugtebedryf, en Karlien werk as 'n susters by die 
plaaslike hospitaal. Hul twee seuns, Klein Paul en Zander, 
is nog in die laerskool. 
Paul het in die laat 1960’s as 'n jong bankklerk na 
Piketberg verhuis, waar hy Helena ontmoet het. Hulle is in 
1968 daar getroud. 
Paul se ouer broer, Philip, het tot met sy aftrede in 
Porterville gewoon en by Laubsher’s Nissan gewerk. Sy 
susters, Lettie en Cecile, was getroud met Johan en 
Machiel Hanekom van Baatjieskraal. Sy laaste oorlewende 
broer, Koos Truter, woon nou in Malmesbury. 
Paul en Helena het ná sy aftrede by ABSA in Pretoria, die 
afgelope 28 jaar in Piketberg gewoon. Die huis waarin 
hulle ingetrek het, was gebou deur Pieter Fox as sy heel 
eerste volledige bouprojek in Piketberg. Die eiendom is 
later help verkoop deur Sandra van Wyk – heel aan die 
begin van haar loopbaan as eiendomsagent. 
'n Troosdiens vir Paul is op Maandag 20 Januarie 2025 in 
die NG Kerk Piketberg gehou. 

29 Mei 1941 -  
10 Januarie 2025  

Paul Truter   

MEDIESE  
PRAKTISYNS 

 
 
 

Drs Smit &  
Morrison  

Hoofstraat 60 Main Street 
PIKETBERG 

7320 
��

��  022-913 1172  
alle ure / all hours 
�¬  022 913 1907 

 
 

Besigheidsure / Business Hours 
Ma - Vry 08:00 - 17:30 Mo - Fri 

Sat 08:00 - 13:00 

En hier begin 2025 op 'n lieflike hoë 
noot, in verskeie avontuurlike maniere. 
Maar eers darem 'n groet en 'blessings' 
vir elkeen van jul oulike kreatiewes, 

mag hierdie jaar vir jul iewers langs die pad laat stilstaan 
in verwondering oor al die mooi rondom jou, en opge-
wonde maak oor elke tree na waar die lewe jou lei! 
My paadjie is reeds uitgetrap tussen kunskamer en 
bymekaarkom-lekkertes waar ek net die daaglikse stof 
kan afskud en my batterye herlaai met my immer soeke 
na idees en 'tutorials' om die 1001 onvoltooide goete in 
plek te kry. Vir sommige sekerlik 'n 'boring' pad, maar dit 
gee my siel 'n bq rus in al die rondskarrel oomblikke. 
NSD-dag is op hande. Die einste 'wow-ness' waar ek 3 
jaar gelede met julle begin kuier en klets het, máár 
hierdie jaar gaan ek dit misloop. Kan julle dit glo? Soms, 
net soms, kom daar 'n klippie in die pad van opgewonde 
uitsien na 'n iets. 
Ek groet met die sêding: 'Being creative is not a hobby, 
it's a way of life'. Ja, dit ís my lewe. Geniet 'n wonderlike 
maand oorlaai met liefde, tot volgende keer. 

Uit die kunskamer van 
Saars Shabby ’n Shine  

met baie “shabby” en bq “shine” 

Die volgende Piketberger verskyn  
op 6 Maart 2025. Sperdatum is  

25 Februarie 2025.  Stuur  
advertensies, rubrieke, nuus, foto ’s 

na diepiketberger@gmail.com  

Piketberg Dieresorg NPC het 'n nuwe fondsinsameling. 
Sien die advertensie op p23. Die prys is geborg deur 
Anton Smal, die wynmaker van Newstead. Die vorige 
fondsinsameling, die 3 dae vir 6 mense in 'n selfsorghuis 
in Paternoster, is gewen deur Alta Van Wyk van  
George. Sy en haar gesin gaan einde Februarie die prys 
gebruik. Dankie aan Johan Mostert van Nieuwedrift, die 
borg van die Paternosterprys. 

mailto:diepiketberger@gmail.com

“ Let ’s All Recycle ”  Nuwe Bloed by AJL  

Huis AJLiebenberg 
spog met vyf nuwe 

personeellede: Susters 
Mieke Botha en Tania 
Viljoen, Louis Sterken-

burg, bestuurder en 
Nina Becker, 

huishoudelike      
bestuurder.   

Links is               
Marieke Visser, pas 

aangestelde Rekening-
kundige Beampte/
Boekhouer by Huis 

AJLiebenberg.  

So says Jamie-Lee van Zyl, Waste Officer at Bergrivier 
Municipality. She added that a key aspect in reducing the 
amount of waste going to the landfill sites, is reducing the 
amount of recyclables and food waste contained in black 
bags. Most of Bergrivier Municipality’s waste is transport-
ed to Vredenburg and Highlands landfill sites, at a mas-
sive financial cost. This in turn has a direct effect on re-
fuse removal and transfer station offloading tariffs for both 
residents and businesses. “The Municipality’s landfill sites 
are in the process of being decommissioned. In other 
words, it means that these facilities now only accepts 
builders’ rubble and garden waste. All other refuse must 
be transported to the regional landfill sites,” said Van Zyl. 
The three bags system used by the Municipality as a 
waste management strategy allows for the separation of 
waste at source. This means that provision has been 
made for the separation of recyclables, by making use of 
the transparent bags provided by weekly by the Munici-
pality. Furthermore, home composting allows for the re-
use of food waste such as fruit and vegetable peels, egg 
shells, tea bags and coffee grounds. Garden waste such 
as dried grass, leaves, twigs and sticks can also be add-
ed to a compost mix. An excerpt from the Integrated 
Waste Management Plan (IWMP 2019) clearly indicates 
that recyclables (plastic, glass, metal, paper and card-
board) and organic waste (food and garden waste) consti-
tutes almost 70% of the waste contained in black bags.  

It is for this reason that residents and businesses are en-
courage to intensify their recycling efforts and re-use their 
organic waste through, for instance, home composting. 
Food waste can further be reduced at home through the 
following measures: Using leftover food, ensuring that it is 
refrigerated within 2 hours of being cooked. Setting your 
fridge to the correct temperature (1°C - 5°C). Nothing that 
the “Use-by” date shows when food is no longer safe to 
eat. The “Best-Before” date shows when the food is at its 
best quality. 
While e-waste (electrical and electronic equipment waste) 
constitutes only 0.9% of the waste contained in all refuse 
bags, the general public is encouraged to make use of e-
waste collectors within the Bergrivier Municipal Area, to 
dispose of this specific type of waste. This practice can 
further reduce waste going to landfill sites. “It is possible 
to reduce our waste by nearly 70% if we simply practice 
recycling,” concluded Van Zyl. The Municipality requires 
the full support of its residents, businesses and farmers, 
in its efforts to reduce waste going to the regional landfill 
sites. 

Recycling Awareness at schools:  Bergrivier Municipali-
ty's Waste Management Unit held an educational recy-
cling play at a few schools during October 2024, to inform 
young learners about the importance of placing plastics, 
tins, paper and glass items in the transparent refuse bag. 
This simple practice not only assists the Municipality to 
significantly reduce costs to transport waste to regional 
landfill sites in Vredenburg and Malmesbury, but also 
positively contributes to a cleaner environment. 

Recycling Awareness  

Fox Karate  
In November 2024 ontvang Elsabé Fox SA klere vir Ka-
rate. By haar is sensei Lilian en sensei Elias Kattan.    

 

Op die groepfoto is die Swartland Karate Dojo 
bestaande uit Moorreesburg - en Malmesburyklub.  

NOODNOMMERS  
PIKETBERG 

 
POLISIE - 022 913 8800  

BRANDWEER - 079 349 8619  
AMBULANS - 10177 / 022 

4338700  
VERKEER - 083 272 4126 

Eleana (van Dyk) Marais, Marie van Niekerk en Alta 
van Dyk geniet hulle samesyn by Blush in Kerkstraat, 
Piketberg. Eleana was een van juffrou Marie se sub 

A's in 1975 op Piketberg, 12 jaar nadat Marie se man, 
Flip, in Deon van Dyk se st 6 - en 7- Rekeningkun-

deklas by DF Malan Hoërskool in Bellville was (1963 
en 1964). 

Van Dyk –Van Niekerk verbintenis  

Met Deon van Dyk se Dankdiens op 18 Januarie, was 
Alta van Dyk, middel, se twee kamermaats daar om 

haar te ondersteun en ook hulle vriend te groet. 
Links is  Arina (Basson) Barnard, kamermaat in ma-

triek Hoërskool Hopefield 1961, en regs is Joan 
(Louw) Vlok, eerstejaar kamermaat by WOK. Joan 

was in 1961 in PHS se matriekklas.  

Kammies sê Koebaai  

(Vervolg vanaf bladsy 10): 

Die kleinkinders het vele ritte op die groot grasperk voor 
die huis saam Oupa op die Goue Motorfiets voltooi. In 
2008 het die Blou Poegie oorgevat. Mnr Vorster en vele 
ander was getuies van ‘die goue motorfiets wat gereeld 
gaan staan het sonder petrol. Jahnco het ‘n paar jaar 
gelede die Goue Motorfiets in volle glorie herstel Oupa 
Deon het op daardie stadium besluit die Blou Poegie is 
dalk meer age appropriate. Deon van Dyk, die stapper 
Ek leen vir hierdie een Alicia se woorde: Oupa het my 
�J�H�O�H�H�U�� �G�D�W�� ���� �H�Q�W�M�L�H�� �V�W�D�S�� �R�P�� �G�L�H�� �E�O�R�N�� �L�V�� �D�O�� �Z�D�W�� �M�\�� �Q�R�G�L�J��
�K�H�W�� �Q�D�� ���� �O�D�Q�J�� �G�D�J���� �G�L�V�� �J�R�H�G�� �Y�L�U�� �G�L�H�� �E�U�H�L�Q�� �H�Q�� �G�L�H�� �E�H�Q�H- 
daar moet ten minste een bult wees en mens mag daar 
nou en dan stop om te staan en gesels. Dis presies wat 
oupa gedoen het op sy daaglikse stappies want hy kon 
gesels met jonk of oud wat sy staproete onder-
breek.  Deon van Dyk , die visbraai meester Ek ver-
moed my pa het ‘n swart belt in visbraai gehad.  Baie 
metodies het hy die harders gebring van die vrieskas 
tot die tafel.  Die laaste twee braaibroodjies het dikwels 
dit nie gemaak tot by die rooster nie.  Hy het nog sy 
formule om met die minimum kole die maksimum 
braairesultate te kry, verfyn. Deon van Dyk, die 
danser en musieklefhebber  Ons pa en ma was 
bobaas boppers. Later jare het hul die fiksheidvlakke 
gerespekteer en dit beperk tot two step. Ons het nog in 
2022 ‘n laaste dans ingekry tydens halftyd van ‘n 
Springbokwedstryd op die Moutonne se stoep in Bok-
komlaan. Ons “backdrop” was pa en ma se geliefde 
Bergrivier waar hulle as jongmense baie ure spandeer 
het. Ek kon Sondagaande eers 1 minuut oor 9 Skype 
en later jare Whatsapp. Van ek kon onthou was die 
Sondag radio musiekprogram Pa se tyd in sy kantoor. 
Ons  pa se kantoor was sy spesiale plek. Ons dogter 
Chalet beskryf Oupa se kantoor as uniek net soos hy. 
Hy was omring deur alles wat vir hom belangrik was en 
sy spesiale uitvindsels. Terwyl die musiek gespeel het, 
het Pa meestal saam gefluit.  Hy was nie altyd so in 
tune nie, maar ons weet hy was content. Pa ons huil 
vandag oor Pa omdat ons dankbaar is. Vir dit wat ons 
reeds ontvang het. Nie oor dit wat ons nie meer het nie. 
Pa ons salueer Pa. Ons is almal hier bymekaar omdat 
Pa ‘n verskil in ons lewens gemaak het. Daar is ‘n stuk-
kie van Pa in ons elkeen. So eintlik is Pa nog in die 
omtes. 

Alta van Dyk & Kinders  

Iets interessants om te deel?  
 

Artikels - Plaaslike Nuus - Rubrieke - 
Funksies - Vermaak - Foto’s -  

Iets Interessants 
Laat weet vir ons by 

diepiketberger@gmail.com 

 Die meeste van ons het hom leer ken as Mnr van Dyk. 
Later Vennie. Later het dit Deon geword. Ook Pa en Ou-
pa of Oom. Of Meester. Of “Dyks”, soos wat ek van Matt 
Kellerman (oud-kollega) gehoor het. Vir sommige, selfs 
met grys koppe soos myne, is hy nog steeds mnr van 
Dyk. Maak nie saak wie hom wat genoem het nie, die 
feit bly staan dat hy elkeen met wie hy in aanraking 
gekom het, op een of ander besondere wyse aangeraak 
het. Deon het in 1963 begin skoolhou by D F Malan. Hy 
het in 1996 afgetree – dus 34 jaar en 34 matriekklasse 
later. Ek is ‘n 1972 matriekmodel. Teen daardie tyd het 9 
klasse al by hom verbygekom en ‘n verdere 24 het ge-
volg. En hierdie is net die formele klasse binne skool-
verband. Hy het tot verlede jaar nog aanvullende 
Wiskundeklasse gegee, maw nog ‘n verdere 28 jaar. 
Totaal dus van 62 jaar van onderrig, leiding, advies gee 
en mentor wees. Dit wil gedoen wees! Ek het nie eers 
probeer om uit te werk hoeveel siele betrokke was nie. 
Deon het nie net die Wiskunde leerplan behandel nie, 
maar sonder om pretensieus te wees, toegelaat dat 
wiskunde ons ‘n paar lewenslesse leer: 
 Iets waaraan Matt Kellerman my herinner het, was dat 
hy altyd gesê het: “Jy moet ‘n “ plaaan ” hê” – m.a.w kyk 
vooruit en wees voorbereid 
Hy het ons wiskunde huiswerk gegee en die volgende 
môre in die klas die probleme behandel. Op een of an-
der stadium het iemand die volgende te sê gehad: “Ek 
het dieselfde oplossing gekry, maar nie daardie metode 
gebruik nie”. Sy antwoord: “ Daar is verskeie manier 
om oplossings te kry. Joune kan ook reg wees ” – 
m.a.w, kyk wyer; kyk na die groter prentjie. 
Johan Koen (1972 matriekklas) het eenkeer vir Deon 
gesê: “Tafels is in my ingeslaan. Daarom kan ek vinnig 
maalsomme maak en gou by die antwoord uitkom’. Sy 
antwoord: “ Dis goed om gou by die antwoord uit te 
kom, maar dis belangriker om te weet HOE om by ‘n 
oplossing uit te kom ”  – m.a.w ‘n vinnige antwoord is 
dalk ‘n (eenmalige) kitsoplossing, maar as jy die HOE 
ken, kan jy dit weer en weer en weer doen. 
Hierdie is maar ‘n paar skoolverwante goed en ook 
baie1972 matriekklas-gerig, maar ek dink dat elkeen by 
wie hy betrokke was, baie en soortgelyke ondervindings 
en voorbeelde kan opnoem. Een ding wat egter vir my 
uitstaan, is dat dit nie saak maak in watter hoedanigheid 
jy hom leer ken het nie. Hy het altyd jou vriend geword – 
onvoorwaardelik 
Merida Swanepoel van die 1963 matriekklas van Hoër-
skool D F Malan het die volgende opmerking gemaak: 
“Hy was ook tot nou toe deel van ons WhatsApp-
matriekgroep en het ons laaste drie reünies bygewoon. 
Hy was lank nie meer ons onderwyser nie - hy was 
ons vriend. Hy was n spesiale mens met ‘n wonder-
like sin vir humor en ‘n diepe omgee vir sy familie en 
vriende ” . 
Ons het Deon eers regtig leer ken nadat ons uit die 
skool is. Toe het die onderwyser/skoolkind verwantskap 
verdwyn en het ons op ‘n ander vlak met mekaar begin 
omgaan – nie as meerdere teenoor mindere nie, maar 
as vriende op gelyke vlak.  
Tydens ons 50-jarige reünie in 2022 het Alta die vol-
gende opmerking gemaak: “Deon dink mos hy is deel 
van die klas”. Alta, jy was baie nader aan die waarheid 
as wat jy dink. Ek kan sonder vrees vir teëspraak sê dat 
ons almal hom wel as deel van die 1972 matriekklas 
gesien het.  

Sy naam kon netsowel die 42ste een op ons klaslys 
gewees het. Na die reünie het ek ‘n e-pos aan die oud-
onderwysers gestuur om dankie te sê vir hulle bywoning 
en dat dit vir ons ‘n voorreg was om hulle daar te hê. 
Deon se antwoord was:  
“Dankie dat dit vir julle 'n voorreg was. Vir my was 
dit 'n reg dat ek moes gaan. My voorreg is dat ek 
almal in my verbeelding kan sien. Ook die gades. Ek 
hoop dat ek almal nog lank kan onthou .” 
Ek sluit af met ‘n boodskap wat Johlene de Villiers-
Reynolds (oud-kollega) op ons WhatsApp groep geplaas 
het en waarmee almal hulleself kan vereenselwig: 
“… sy menswees het altyd ander nadergetrek en ge-
dien - nooit ander met sy probleme belas nie. Ek eer 
n wonderlike mens en briljante onderwyser. Daar is 
min van sy gehalte op aarde... Die Hemel is ‘n Engel 
van statuur ryker.. ” 

Deon van Dyk soos onthou deur Abrie Kotze en die 1972 - Matrieks  

mailto:diepiketberger@gmail.com

PHS A’s 

PHS se 2024-matrikulante met 'n A -gemiddeld is  
Jandré Truter 95.1% , De Waal Visagie 87.6% , Anrethe 

Rivida  86.1%  en  Gabrie Loubser  81.6%  

Senior Victrix Ludorum: Aimée Swart  
Senior Victor Ludorum: Charl Marais  

Junior Victrix ludorum: Lienka Brand  
Junior Victor ludorum: JJ Swart  

Victor & Victrix PHS  

PHS Verwelkom Nuwe Personeel  

Alicia 
Hanekom 
Graad 3 

Michelle Tolken  
Administratief  

Cindy  
Coetzee  
Graad 2 

Wessel 
Cronje  

Graad 8-12 

Machteld 
Gous  

Graad R 

Victor & Victrix PHS  

 
Minette van 

den Berg  
Intermediêre 

fase  

Lerine Botes 
Graad 1 

Kix  Projek 2025  

SSS VRL Tweeling Hoofleiers by SSS  

SSS Prefekte  

Die SSS Prefektegroep bestaan uit gr 12 -leerders wat 
reeds in hulle gr 11 -jaar deur die onderwysers 

aangewys word. Die prefekte en die VRL werk nou 
saam.  

2025 se prefekte word gelei deur die Voorsitter 
Chrisanté Hendricks en die Ondervoorsitter Ciana 

Stuurman.  

Die Marcus tweeling, Alkisha en Anro, middel, is SSS 
se 2025 Hoofmeisie en Hoofseun.  

Die Onderhoofmeisie is Carryn Langeveldt en Onder-
hoofseun Melverno Roman. By hulle is die skakel -

onderwyser Craig Rumble  

Advertensie geborg deur Sam en Berenice  Scheepers  

20 Jaar gelede - Februarie 2005  
Redakteur: Pierre Steenkamp  

Mede-Redakteur, berigte en foto ’s: Marietha Goosen  
Advertensiebestuurder: Deon van Dyk  

24 bladsye Donasie R1,00  
Rubrieke Briewe van ons lesers, Pandora se Kis, 

Kuns en Kultuur deur Jannie Lategan, Oppikoffi deur 
Magdaleen van Zyl  

 
Voorblad: Super Sunel - In die matriek eindeksamen 
haal Sunel Nortjé die Wes -Kaapse Top 20 -ranglys 
met haar 16de plek. Ander PHS -A's is Ruzaan Sieber-
hagen, Tillie Pretorius, Lizaan Smit, Jennie Engel-
brecht en Anje Hugo.  
Philip Mohr behaal 'n 4de plek in 1965.  
SSS se kandidaat is Angelique Adams.  
Nuwe dinge vir Grundlinghs: Magdaleen in Gr1, Pieter in 
Gr R en Petro is Trippe Trappe toe. 
(Die laatlam, Nelius, is vanjaar (2025) Hoërskool toe. 
Piketberg verwelkom Willem en Sandra Bouwer.  
Steynville Sekondêr is mondig. 
Lions sorg vir katarak operasies.  
Wilmaré van Wyk besoek die Thümmlers in Duitsland. 
Chris-Fick van Niekerk besoek die Müllers in Duitsland. 
PHS Victor en Victrix Ludorum vir die Laerskool is JJ 
Stander en Carla Smit. Hoërskool: Lean Hanekom en 
Tania Olesen.  
Dr Allan Boesak bevestig by VGK. 
VLV hou 'n oggendtee vir Huishulpe met die tema: 
Leer een Vrou een Vaardigheid.  
Ds Frekie van Niekerk, oud-leraar van Piketberg sterf op 
77. 
Graanboere kom byeen in Bellville: Daniël Rossouw, 
Hanro Knoetzen, Eswé Visagie en Pieter Eksteen.  
PHS bied hengelkompetisie aan by Broodkraaldam. 
Boland Spar se personeellid van die maand is Sho -
Ann Nthane.  
Boland Spar word vir die derde agtereenvolgende haar 
aangewys as een van die Top 10-winkels met 'n 2de 
plek.  

SSS sê dankie...  
Graag bedank SSS die volgende instansies vir borgskap 
met die Inter-Kleure atletiekbyeenkoms op 23 Januarie 
2025: Winkelshoek, Little Rock Spur Piketberg, Super-
spar Boland, Heimat Boerdery, Liebco Vleishandelaars, 

Piketberg Toerisme, Bergrivier Munisipaliteit, ICA en 
AVBOB en PPC De Hoek. 

SSS se Victrix Ludorum is Carmen Serjon en die   
Victor Ludorum is Sergall Johnson.  

Tel: 022 913 1146 
Praktyk kontaknr tydens beurtkrag: 064 0710 395  
 
Ma - Vry: 08h00 - 17h30 
Sat: 08h00 - 13h00 
 

Dr Pieter Bruwer (Spesialis Huisarts) 
Dr Sam Scheepers (Algemene Praktisyn)  
Dr Bibi Werle (Sonar)  
Ilse Bruwer (Spraakterapeut)  
Merina de Waal (Dieetkundige)  

piketberg mediese sentrum  
 
 

 

 
 
 
 
 
 

 

Langstraat 59, Piketberg  
(Reg oorkant Agrimark Piketberg  

022 913 3326 / 083 399 7988 
 

�x�� Stoffering van banke en stoele  
�x�� Motorsitplekke en motorplafonne  
�x�� Trekkersitplekke  
�x�� Spesiale versoeke  
�x�� Wye verskeidenheid stoffeer - en 

gordyn  materiale  om van te kies  

SSS Victor & Victrix  

Kleur jou lewe in 2025 saam 
met Piketberg VLV  

Dit beloof om ‘n kleurvolle VLVK-prentjie by al 
die takke in 2025 te wees!  Die nuwe tema is 
Kleur jou lewe/Colour your life!  Eerstens 
gaan al Piketberg tak se lede hul nuwe 2025 
jaarboekie lekker kan inkleur vir terapeutiese 
ontspanning!  Die bestuur sal gedurende die 
jaar poog om tydens al die vergaderings die 
kleur tema te inkorporeer. 
Hiermee nooi die bestuur dan alle nuwe 
intrekkers en gaste uit na die eerste VLV 
Opvoeding en Kultuurvergadering.  Dit 
word op 13 Februarie by die Piketberg Bib-
lioteeksaal om 09h30 aangebied.  
Die onderwerp is : Arbeidsreg in 2025 – Hoe ons risiko-
bestuur kan toepas om ons besighede te laat groei!  
Elenette Vermeulen en Johan van Dyk van ASAMBO La-
bour Consultants is die sprekers.  
Nooi asseblief entrepreneurs en besighede om seker te 
maak van risiko’s en wetsveranderinge wat jou besigheid 
kan raak. 
Hiermee wil Piketberg VLV graag die volgende be-
sighede vir hul donasies/bydraes bedank om 
sodoende die 2025 VLV Jaarboek moontlik te maak.  
Die bydraes word ook gebruik om die verskillende porte-
feuljes se vergaderings deur die jaar aan te bied.  Baie, 
baie dankie. VLV waardeer jul betrokkenheid by die or-
ganisasie se werksaamhede: Superspar Boland;  Dup 
Meubels;  Mediese Praktisyns (Drs Smit & Morrison);  
Liebco Vleishandelaars;  Dr Herold Truter;  J.J. Hanekom 
Verkoeling;  REMAX Eiendomme;  Piketberg Bandediens 
en RSAM Agri Makelaars 
Vir enige navrae, kontak die voorsitter Nicoline Brown 
082 477 0665. 

 GPF kies nuwe Raad  

Nuut verkose uitvoerende raad van Piketberg se   
Gemeenskap Polisie Forum (GPF):  Public Relations 
Officer: Jody Jagers; Tesourier: Joa Hunt; Projek 

Koördineerder: Anthony McGrath; Sekretaris: Fred 
Dietrich; Voorsitter:  William Samuels; Onder Voor-

sitter: Ds. Walter Philander en Lt. Kol Keti  

Die tema "U het my 
volmaak geskape", is 
gekies deur die Chris-
tenvroue van die Cook 
eilande.  
 
Teks: Psalm 139:14 
Ek wil U loof want U het 
my op 'n wonderbaarlike 
wyse geskep.  Wat U 
gedoen het, vervul my 
met verwondering. 
 
Ons groet mekaar met 
die woorde Kia orana! 

"Kia orana" is 'n frase in die Maori-taal wat beteken: 
"Mag jy lank lewe en mag jy goed lewe. Mag jy soos 
die son skyn. Mag jy met die golwe dans." 
 

Dra 'n blomkransie/blom/blomkrale, trek vrolik aan en 
kom vier die gedagte dat jy op 'n wonderbaarlike wyse 
geskep is. 
 

NGKerk, Vrydag 7 Maart : 7:15vm  

Die Piketberger - Spertye vir 2025 
 

Sluit Verskyn 

28 Januarie : 6 Februarie 

25 Februarie : 6 Maart 

25 Maart : 3 April 

29 April : 8 Mei 

27 Mei : 5 Junie 

24 Junie : 3 Julie 

29 Julie : 7 Augustus 

26 Augustus : 4 September 

30 September : 9 Oktober 

28 Oktober : 6 November 

25 November : 4 Desember 

